
मुंबईत दहीहंडी 
उत्सवाला गालबोट
मुबंई महापालिका प्रशासनाने 
दहीहंडी उत्सवादरम्यान 
जखमी झालेल्या गोविदंांची 
रुग्णालयातील आकडेवारी 
जाहीर केली आहे. प्रशासनाने 
५ सप्टेंबर रोजी दपुारी १२ 
वाजपेर्यंतची माहिती दिली. विविध 

सरकारी आणि पालिका 
रुग्णालयांमध्ये एकूण 

२२ गोविदंा 
जखमी झाले 
आहेत. यापैकी 
२१ जणांना 
उपचारानंतर 

डिस्चार्ज 
देण्यात 

आला 
आहे.

थोडक्यात
हायवेवरील अपघातात 
इंजिनिअरिगंच्या आठ 
विद्यार्थ्यांचा करुण अंत!
त्रिशूर : महामार्गावर उभ्या 
असलेल्या लॉरीवर मागून कार 
आदळल्यामुळे केरळमधील 
त्रिशूर जिल्ह्यात शुक्रवारी 
रात्री उशिरा भीषण अपघात 
झाला. यामध्ये तामिळनाडूत 
इंजिनिअरिगंचे शिक्षण 
घेणार्‍या आठ विद्यार्थ्यांचा मृत्यू 
झाल्याची दरु्दैवी घटना समोर 
आली आहे. ही दरु्घटना रात्री 
११.४० वाजताच्या सुमारास 
कैपामंगलममधील पनांबिक्कु न्नू 
येथे घडली. कार गुरुवायूरहून 
कोडंुगलूरच्या दिशेने जाताना 
हा अपघात झाला. हा अपघात 
एवढा भीषण होता की, प्रवाशांचे 
शव बाहेर काढण्यासाठी गाडी 
कापून उघडावी लागली.
---------------------------------------
राज्यात चालू महिन्यात 
१४ टक्के  पाऊसतूट
मुंबई : सप्टेंबर पहिल्या 
आठवड्याच्या अखेरीस देशात 
सरासरीपेक्षा १३ टक्के  पावसाची 
तूट असून, राज्यात १४ टक्के  
तूट आहे. भारतीय हवामान 
विभागाने जारी केलेल्या 
पुढच्या चार आठवड्यांच्या 
अंदाजानुसार ही माहिती देण्यात 
आली आहे. ३ सप्टेंबरपासून १० 
सप्टेंबरपर्यंतच्या आठवड्यामध्ये 
राज्यभरात पावसाचे प्रमाण 
सरासरीपेक्षा कमी असेल. 
बंगालच्या उपसागरातील 
प्रणालीमुळे विदर्भाला फायदा 
मिळू शकतो. त्या पुढच्या 
आठवड्यांसाठी वर्तवण्यात 
आलेल्या अंदाजाबद्दल खात्री 
कमी असली तरी नंतरच्या दोन 
आठवड्यांमध्ये मराठवाडा आणि 
कोकणाला फायदा होऊ शकेल.
-----------------------------------
नेपाळ महापूर : २७५ 
भारतीय अजूनही बेपत्ता!
काठमांडू : नेपाळ-तिबेट 
सीमेवर २६ ऑगस्ट रोजी 
आलेल्या विनाशकारी ढगफुटी 
आणि महापुरामळे मोठे संकट 
निर्माण झाले आहे. या नैसर्गिक 
आपत्तीत अडकलेल्या १६६ 
भारतीय नागरिकांना आतापर्यंत 
सुखरूप बाहेर काढण्यात आले 
असून तब्बल २७५ भारतीय 
नागरिक अद्याप बेपत्ता आहेत. 
परराष्ट्र  मंत्रालयाने शुक्रवारी 
पत्रकार परिषदेत ही अधिकृत 
माहिती दिली. याशिवाय, 
चीनच्या तिबेट स्वायत्त क्षेत्रात 
अडकलेले १,९०७ भारतीय 
नागरिक सुरक्षितपणे नेपाळच्या 
हद्दीत परतले असल्याचेही 
प्रशासनाने स्पष्ट केले आहे. 
नेपाळी अधिकार्‍यांनी दिलेल्या 
माहितीनुसार, पूरग्रस्त भागातून 
अधिक मृतदेह बाहेर काढण्यात 
आल्यानंतर या महापुरातील 
मृतांचा आकडा १३४४ वर 
पोहोचला आहे. 
------------------------------------
नरहरी झिरवाळ यांना 
समन्स बजावा - खा. राऊत
मुबंई : राज्यात एमपीएससी 
पपेरफुटी प्रकरण गाजत 
असताना या प्रकरणात आता 
धक्कादायक माहिती समोर 
आली आहे. एमपीएससीच्या 
औषध निरीक्षक पेपरफुटी 
प्रकरणातील आरोपी गौरव 
पाटीलच्या घरात मंत्री नरहरी 
झिरवाळांच े विशषे कार्य 
अधिकारी तीन वर्षांपासनू 
भाडेकरून म्हणनू वास्तव्याला 
असल्याची धक्कादायक बाब 
समोर आली आहे. या घटनमुेळे 
एकच खळबळ उडाली आहे. 
ठाकरे गटाच े नते े सजंय राऊत 
यांनी तर या प्रकरणी मंत्री नरहरी 
झिरवाळ यांना समन्स बजावून 
त्यांची चौकशी करण्याची 
मागणी केली आहे. या प्रकरणात 
ठाकरे गटान े उडी घतेल्याने 
झिरवळ यांची डोकेदखुी 
वाढण्याची शक्यता वर्तवली जात 
आहे. खा. सजंय राऊत यांनी 
मीडियाशी सवंाद साधताना ही  
मागणी केली आहे.

अकोला :  गणेशोत्सवाच्या 
पार्श्वभूमीवर अकोला जिल्हा 
पोलीस प्रशासनाने कडक 
बंदोबस्ताचे नियोजन केले 
आहे. जिल्ह्यात तब्बल १ हजार 
९८४ गणेश मंडळे, तर शहरी 
भागात ७४० गणेश मंडळे 
असल्याची माहिती जिल्हा 
पोलीस अधीक्षक अर्जित चांडक 
यांनी दिली. प्रत्येक गणेश 
मंडपावर पोलिसांची नजर 
राहावी यासाठी ‘एक मंडप, 
एक कॉन्स्टेबल’ अशी व्यवस्था 
करण्यात येणार आहे.गणेश 
मंडळांना येणार्‍या अडचणी 
सोडविण्यासाठी नियुक्त पोलीस 
कर्मचारी मंडळांशी समन्वय 
साधणार आहेत. दरम्यान, 
डीजेच्या आवाजाबाबतही 
पोलिसांनी स्पष्ट भूमिका घेतली 
असून ७५ ते ८० डेसिबलच्या 
मर्यादेत डीजेला प्राप्त अर्जानंतर 
परवानगी देण्यात येणार 
असल्याचे सांगण्यात आले 
आहे.
मात्र, निर्धारित डेसिबल 
मर्यादेचे उल्लंघन करणार्‍या 
डीजे पथकांना प्रथम इशारा 
देण्यात येणार आहे. त्यानंतरही 
नियमांचे उल्लंघन सुरू 
राहिल्यास संबंधित डीजे 
पथकावर कायदेशीर कारवाई 

करण्यात येईल, असा इशारा 
पोलीस प्रशासनाने दिला आहे. 
डीजेचा आवाज मोजणार, 
मग वर्गणीचा हिशेब कोण 
मोजणार ?पोलिस प्रशासनाने 
डीजेच्या आवाजावर नियंत्रण 

ठेवण्यासाठी स्पष्ट नियम 
आखले आहे. गणेशोत्सवाच्या 
काळात डीजेच्या आवाजाची 
डेसिबल मर्यादा तपासण्यासाठी 
प्रशासन सज्ज आहे. मात्र, 
वर्गणी संकलनाची परवानगी 
आणि त्यातील पारदर्शकता 
तपासण्यासाठी कोणती यंत्रणा 
काम करणार, हा प्रश्न कायम 
आहे. डीजेचा आवाज मोजला 
जाणार आहे.

१,९८४ गणेश मंडळांवर १,९८४ गणेश मंडळांवर 
पोलिसांची नजर!पोलिसांची नजर!

 अकोल्यात ‘एक मंडळ, एक कॉन्स्टेबल’ अभिनव पोलिसिगं
मुख्यमंत्री फडणवीसांनी मुंबईत फोडली हंडी, मुंबईत ९ व्या थरावरून गोविदंा कोसळला

गर्भवती राहिल्यानंतर प्रकार उघड

डिजेसाठी अर्ज मगच परवानगी
पोलीस प्रशासनाच्या वतीने सांगायचे तर, एकूण आतापर्यंत १९८४ 
गणेश मंडळे (पूर्ण अकोला जिल्ह्यात) असणार आहेत, त्यापैकी 
७४० मंडळे शहरामध्ये आहेत. आमची पूर्ण तयारी झालेली आहे. 
सुरक्षेसाठी २५०२ पोलीस अधिकारी व कर्मचारी बंदोबस्तात तैनात 
असणार आहेत. याशिवाय एस आर पी एफ चे बल, होमगार्ड, क्यु 
आर टी, स्ट्रा यकिग फोर्स आणि आर सी पी देखील सोबत असतील. 
यावर्षी आम्ही 'एक मंडळ, एक कॉन्स्टेबल' ही योजना राबवणार 
आहोत. प्रत्येक गणेश मंडळासाठी एक कॉन्स्टेबल नियुक्त केला 
जाईल, जो त्यांच्या परवानग्या व इतर अडचणी सोडवण्यास मदत 
करेल. तसेच दामिनी पथक, वॉच टॉवर्स, पीए सिस्टीम आणि 
दंगल नियंत्रण पथक सज्ज आहेत. सर्वांना एकच विनंती आहे की 
विसर्जन किवा इतर दिवशी कोणतेही आक्षेपार्ह बॅनर, पोस्ट किवा 
घोषणाबाजी करू नये. ध्वनी प्रदषूणाच्या नियमांचे (डेसिबल 
मर्यादा) तंतोतंत पालन करावे.काही अडचण आल्यास ११२ या 
क्रमांकावर संपर्क  साधावा; ५ ते ७ मिनिटांत मदत पोहोचेल. डिजे 
साठी पोलिसांकडे अर्ज करावा लागेल. त्यांच्या मंजुरीनंतर ७५ ते ८० 
डेसिबलपर्यंत परवानगी दिली जाईल. नियमांचे उल्लंघन झाल्यास 
प्रथम वॉर्निंग (इशारा) दिला जाईल; त्यानंतरही न ऐकल्यास १०० 
टक्के  कायदेशीर कारवाई केली जाईल.'
� - अर्चित चांडक,  पोलिस अधीक्षक,अकोला.

 प्रतिनिधी       ५ सप्टेंबर

 प्रतिनिधी       ५ सप्टेंबर

 प्रतिनिधी       ५ सप्टेंबर

 प्रतिनिधी       ५ सप्टेंबर

 प्रतिनिधी       ५ सप्टेंबर

जालना : महाराष्ट्रा च्या 
राजकारणात सध्या अनेक 
महत्त्वाच्या घडामोडी घडत आहेत. 
मराठा आरक्षणाच्या मागणीसाठी 
जालना जिल्ह्यातील अंतरवली 
सराटी येथे मनोज जरांगे पाटील 
यांनी सुरू केलेल्या उपोषणाचा 
आज आठवा दिवस आहे. मराठा 
आंदोलकांनी काल रात्रीपासूनच 
उपोषणस्थळी मोठ्या संख्येने 
गर्दी केली असून, राज्यभरातील 
विविध भागांतून आंदोलक 
अंतरवली सराटीमध्ये पोहोचले 
आहेत. आता जरांगे पाटील यांनी 
रात्रीपासून पुन्हा उपचार घेणे बंद 
केले आहे. त्यांच्या या निर्णयाने 
अनेक मराठा आंदोलकांची चितंा 
वाढली आहे. काल रात्रीपासून 
मनोज जरांगे पाटील यांनी 
पाणी आणि सलाईनही बंद 
केली आहे. जोपर्यंत मागण्यांची 
अंमलबजावणी होत नाही, 
तोपर्यंत आता काहीही घेणार 

नसल्याचा पवित्रा त्यांनी घेतला 
आहे. मागण्या पूर्ण झाल्यानंतरच 
उपचार घेणार, असे त्यांनी स्पष्ट 
केले. उपचार बंद करण्याबाबत 
बोलताना ते म्हणाले की, 
सरकारने ५८ लाख नोंदी सुरू 
करण्याचे आश्वासन दिले होते. 
पण अजूनही ते काम सुरू 
झालेले नाही. हैदराबाद गॅझेटच्या 
वैधतेबाबतही कोणतीही ठोस 
कारवाई झाली नाही. गावांमध्ये 
दवंड्या पिटण्याचे सांगितले होते, 
पण तेही केले गेले नाही. हैदराबाद 
गॅझेटनुसार वैधता देण्याबाबतही 
स्पष्टता नाही. २०१२ च्या जात 
पडताळणी कायद्यात मराठा 
समाजाचा समावेश करण्यासाठी 
मुख्यमंत्र्यांना भेटण्याचे आश्वासन 
शिष्टमंडळाने दिले होते. पण 
अजूनही शिष्टमंडळ मुख्यमंत्र्यांना 
भेटलेले नाही. यामुळे हैदराबाद 
गॅझेटच्या वैधतेचा प्रश्न अद्याप 
सुटलेला नाही. त्यामुळे जरांगे 
यांनी उपचार पुन्हा बंद केले 
आहेत.

मनोज जरागें पाटलानंी पाणी, मनोज जरागें पाटलानंी पाणी, 
सलाईन अन ्उपचार केल ेबदं!सलाईन अन ्उपचार केल ेबदं!

नवी दिल्ली : सर्वोच्च 
न्यायालयाने न्यायाधिशांबाबत 
महत्त्वाचा निर्णय घेतला आहे. 
महाराष्ट्रा सह छत्तीसगड, 
कर्नाटक, मध्य प्रदेश, सिक्कीम, 
तामिळनाडू आणि पश्चिम बंगाल 
या ७ राज्यांमध्ये न्यायिक 
अधिकार्‍यांचे सेवानिवृत्तीचे वय 
६० वरून ६२ वर्षे करण्याचा मार्ग 
मोकळा झाला आहे.  यासाठी 
संबंधित राज्यांनी त्यांच्या 
नियमांमध्ये आवश्यक सुधारणा 
करण्याचे निर्देश न्यायालयाने 
दिले आहेत. देशातील जिल्हा 
न्यायालयांमध्ये तब्बल ५.१८ 
कोटी खटले प्रलंबित असल्याचे 
निदर्शनास आल्यानंतर भारताचे 
सरन्यायाधीश न्यायमूर्ती 
सूर्यकांत यांच्या अध्यक्षतेखालील 
तीन न्यायाधीशांच्या खंडपीठाने 
हा निर्णय घेतला.  खंडपीठाने 
१ सप्टेंबर २०२६ रोजी दिलेल्या 
आदेशात संबंधित राज्य 

सरकारांना त्यांच्या सेवा 
नियमांमध्ये आवश्यक सुधारणा 
करण्याचे निर्देश दिल. 

हा आदेश शुक्रवार, ४ 
सप्टेंबर २०२६ रोजी प्रसिद्ध 
झाला. मात्र ज्या राज्यांना हा 
आदेश मान्य नाही त्यांच्यासाठी 
पुढील सुनावणी १ ऑक्टोबर 
रोजी होणार आहे. दरम्यान, 
या निर्णयामुळे संबंधित सात 
राज्यांतील न्याय व्यवस्थेला 
काही प्रमाणात दिलासा 
मिळण्याची अपेक्षा आहे. मात्र, 
सेवा वाढविताना गुणवत्तेचे आणि 
कार्यक्षमतेचे निकष काटेकोरपणे 
पाळण्याची जबाबदारी संबंधित 
उच्च न्यायालयांवर राहणार आहे.

महागाव (यवतमाळ) : मानसिक 
आजाराशी झुंज देत असलेल्या 
२९ वर्षीय तरुणीच्या असहायतेचा 
गैरफायदा घेत अज्ञात व्यक्तीने 
तिच्यावर अत्याचार केल्याची 
धक्कादायक घटना महागाव 
तालुक्यात उघडकीस आली 
आहे. अत्याचारानंतर तरुणी 
गर्भवती राहिल्याचे निदर्शनास 
आल्यानंतर हा संतापजनक 
प्रकार कुटंुबीयांच्या लक्षात 
आला. या प्रकरणी महागाव 
पोलिसांनी अज्ञात आरोपीविरुद्ध 
गुन्हा दाखल करून तपास सुरू 
केला आहे. पीडित तरुणी गेल्या 
काही वर्षांपासून मानसिक 
आजाराने त्रस्त असून, तिच्यावर 
मानसोपचार तज्ज्ञांकडून 
उपचार सुरू होते. मात्र, आर्थिक 
परिस्थितीमुळे काही वर्षांपासून 
तिचे उपचार बंद असल्याचे 
कुटंुबीयांनी पोलिसांना सांगितले. 

मानसिक स्थितीमुळे स्वतःचे 
संरक्षण करणे, आजूबाजूच्या 
परिस्थितीचे आकलन करणे 
तसेच आपल्यासोबत घडलेला 
प्रकार कोणाला सांगणे 
तिच्यासाठी कठीण होते. याच 
असहायतेचा फायदा घेत अज्ञात 
व्यक्तीने तिच्यावर अत्याचार 
केल्याचा संशय आहे. मात्र, 
पीडितेला हा प्रकार कोणालाही 
सांगता आला नाही. दरम्यान, ती 
गर्भवती असल्याचे कुटंुबीयांच्या 
निदर्शनास आल्यानंतर घटनेचा 
उलगडा झाला. प्रकार समोर 
येताच कुटंुबीयांना मोठा 
धक्का बसला. पीडितेला प्रथम 
सवना येथील आरोग्य कें द्रात 
उपचारासाठी नेण्यात आले.

राज्यांतील न्यायाधिशांचे राज्यांतील न्यायाधिशांचे 
निवृत्तीचे वय ६० वरून ६२ वर्ष!निवृत्तीचे वय ६० वरून ६२ वर्ष!

मानसिक आजाराशी मानसिक आजाराशी 
झुजंणाऱ्या तरुणीवर अत्याचार!झुजंणाऱ्या तरुणीवर अत्याचार!पुणे : पुण्यामध्ये डीजेला विरोध 

होत असताना दसुरीकडे पिपंरी-
चिचंवडमध्ये याच डीजेने एका 
महिलेचा बळी घेतला आहे. डीजे 
अंगावर पडून ४५ वर्षीय महिलेचा 
मृत्यू झाला. पिपंरी-चिचंवडच्या 
जुनी सांगवी परिसरात ही घटना 
घडली. या महिलेचा मृतदेह 
शवविच्छेदनासाठी रुग्णालयात 
पाठवण्यात आला आहे. या 
घटनेमुळे पिपंरी-चिचंवडमध्ये 
खळबळ उडाली आहे. ऐन 
उत्सवात महिलेचा मृत्यू झाल्याने 
हळहळ व्यक्त केली जात आहे. 
मिळालेल्या माहितीनुसार, पिपंरी- 
चिचंवडच्या जुनी सांगवी परिसरात 
दहीहंडीच्या कार्यक्रमासाठी 
डीजेचा रॅक उभारण्यात येत होता. 
हा रॅक अचानक कोसळला. 
यामधील डीजे एका महिलेच्या 
अंगावर पडला. तिला तात्काळ 
उपचारासाठी औधं जिल्हा 
रुग्णालयात दाखल करण्यात 
आले. पण उपचारादरम्यान तिचा 
मृत्यू झाला. या घटनेमुळे परिसरात 
सध्या तणावाचे वातावरण आहे.

पुण्यात डीजे अंगावर 
पडून महिलेचा मृत्यू

यवतमाळ

पश्चिम विदर्भातील सर्वाधिक अग्रगण्य सायं दैनिक

मुंबई : राज्यभरात आज दहीहंडी 
उत्सव अत्यंत उत्साहात आणि 
मोठ्या जल्लोषात साजरा केला 
जात आहे. यंदा विविध दहीहंडी 
आयोजक आणि मंडळांकडून 
निष्णात गोविदंा पथकांसाठी 
लाखो रुपयांची आकर्षक बक्षिसे 
जाहीर करण्यात आली आहेत. 
याशिवाय, अनेक नामांकित 
हंड्यांच्या ठिकाणी मराठी आणि 
हिदंी चित्रपटसृष्टीतील लोकप्रिय 
कलाकारांची खास उपस्थिती हे 
यंदाच्या उत्सवाचे प्रमुख आकर्षण 
ठरणार आहे.
जांभोरी मैदानावरील दहीहंडीला 
मुख्यमंत्र्यांनी भेट देत गोविदंांच्या 
उत्साहात सहभागी होत त्यांना 
दहीहंडीच्या शुभेच्छा दिल्या. 
तसेच ठाण्यात आमदार प्रताप 
सरनाईक यांच्या संस्कृ ती 
प्रतिष्ठानच्या वतीने आयोजित 
भव्य दहीहंडी उत्सवात ‘आर्यन्स 
गोविदंा पथका’ने तब्बल १० थर 
रचून जागतिक विक्रमाचा प्रयत्न 
केला. १० थर यशस्वीरीत्या रचले 
गेले; मात्र १० वा गोविदंा पूर्ण उभा 
राहण्यापूर्वीच सर्व थर कोसळले.
मुंबईतील घाटकोपर येथे मनसे 
नेते गणेश चुक्कल यांच्या वतीने 
आयोजित दहीहंडी उत्सवात 
एक थरारक घटना घडली आहे. 
अंधेरी पूर्व येथील ‘अखिल मालपा 

डोंगरी’ गोविदंा पथकाने यंदाच्या 
मोसमातील मुंबईतील पहिले ९ 
थर यशस्वीरीत्या उभारण्याचा 
विक्रम रचला; मात्र ९ वा थर 

उतरत असताना 
वरचा गोविदंा तोल 
जाऊन खाली 
कोसळला.

राज्यात दहीहंडीचा जल्लोष!

मागाठाण्यात कलाकारांची हजेरी
मागाठाणे गोविदंा महोत्सवाने यंदा २३ वर्षांची 
गौरवशाली परंपरा पूर्ण केली असून, मुंबईतील 
सर्वात मोठी आणि मानाची दहीहंडी म्हणून हा 
उत्सव अत्यंत उत्साहात साजरा होत आहे. यंदाही 
या महोत्सवाची भव्यता कायम राखत प्रसिद्ध 
कलाकारांचे सांस्कृति क कार्यक्रम आणि राजकीय-
सामाजिक मान्यवरांची विशेष उपस्थिती हे या 
सोहळ्याचे मुख्य आकर्षण ठरणार आहे.


